Геуǽргобай бǽрǽгбон!

Рǽвдауǽндонǽ «Карапуз»
Разамонǽг: Кǽркусти Геуǽрги.

г. Дигорǽ 2012 анз.


Ирон адǽм устур кадǽ, устур аргъ кǽнунцǽ изǽдтǽн, дзиуǽрдтǽн.

Уони астǽу уǽлдай кадгин бунат ахǽссуй Уасгерги, нǽлгоймǽгти, бǽлццǽнтти фǽндарасткǽнǽг,  кǽстǽрти растнадбǽл ǽвǽрǽг.

Уасгерги уотǽ кадгин адтǽй  нǽ фиддǽлтǽмǽ,  ǽма анзи ǽ еуǽндǽсймаг мǽйǽ исхудтонцǽ Геуǽргобай  мǽйǽ. 

Геуǽргобай бǽрǽгбон иссǽй ǽгас адǽми  бǽрǽгбон. Алли хǽдзарǽ дǽр ǽма алли бинонтǽ дǽр сǽхе рагацау бацǽттǽ кǽниуонцǽ аци бǽрǽгбонмǽ, кǽмǽн куд йǽ фадат фǽамонуй уотǽ. Ǽрбахонунцǽ синхбǽстǽ, ма исковунцǽ.  Ка мин зǽгъдзǽй, Геуǽргобай кувд ци нисан кǽнуй, кǽд  ǽй фǽббǽрǽг  кǽнунцǽ, уой?

- Бǽрǽг  ǽй кодтонцǽ фǽззǽги, адǽм сǽ тиллǽг ку исесионцǽ, ма сǽхе ку бацǽттǽ кǽнионцǽ даргъ зумǽгмǽ,  гъеуǽд, искǽнионцǽ кувд, ма баковионцǽ, арфǽ кодтонцǽ бǽркадгун анзǽн.

Мах дǽр ами еу бинонтǽ ан, ма ǽйдǽ мах дǽр нǽхе бафǽдзǽхсǽн Уасгергибǽл ма имǽ баковǽн.

Хуцауи кувд!

Хуцау табу дǽхецǽн!

Абони дǽ бон  ǽй берǽ адǽм дǽмǽ ковунцǽ
хуарздзинǽдтǽ ди корунцǽ,

ема хуǽздǽр ке кувтитǽ райстай

уой ǽмбал мах дǽр фǽккǽнǽ.

Ǽнǽнез,  ǽнǽмаст, игъǽлдзǽг, амондгун куд уǽн.

Хуцау, хуарздзинадǽй ке зǽрди ци ес, етǽ сǽ
къохти куд  бафтуйонцǽ еци хуарздзинадǽ нǽ уǽд.

Фǽсевǽд рǽствǽндаг куд уонцǽ - кǽддǽриддǽр,

нǽ бǽстǽ ба сабур.

Адǽм  кǽрǽдзей куд лǽдǽронцǽ - Дуйнесфǽлдесǽг 

еци хуарздзинадǽ нǽ уǽд.

Фидбилизǽй хист куд уǽн.

Нǽ кǽстǽртǽн сабур, рǽсугъд федǽн куд уа еци нивǽ сǽ уǽд. 

Устур Хуцау нǽ ковуйнǽгтǽ нин  ǽхцǽуǽнǽй  райсǽ 

ǽма нǽ дǽ  хуарззǽнхǽ уǽд.

Уасгергий кувд!

Уасгерги кǽми дǽ!

Сугъзǽринǽ тǽбǽгъи дин фǽккувдǽ уа, 

табу дин уǽд!

Нǽ кǽстǽрти нин ǽнǽнезǽй исгъомбǽл кǽнǽ,

хуарз хестǽртǽ си куд рауайа.

Федаруǽраг ǽма зундгин сǽртǽй куд цǽронцǽ нǽ 

кǽстǽртǽ, еуǽхǽн арфǽ син ракǽнǽ.

О Уасгерги уǽхǽн арфǽ нин ракǽнǽ ǽма  ци 

фусунмǽ цǽуǽн ǽма ци фусунǽй здǽхǽн

уони къǽсǽртǽ амондгун куд уонцǽ.

Уасгергий бонтǽ ǽнцǽ ǽма Уасгерги хуǽздǽр 

агъаз кǽмǽн бакодта, уони ǽмбал мах дǽр куд уǽн. 

Дǽ рахес базури буни нǽ дарǽ!

Хонхǽй будурмǽ ци дзиуǽрттǽ ес, етǽ нин 

кǽддǽриддǽр ǽнхусгǽнǽг куд уонцǽ, 

еуǽхǽн амонд нин Хуцау раттǽд!

Амменǽ!!!

Бинонти кувд!

О устур Хуцау!

Мǽнǽ а рǽвдауǽндони  мах дǽр бинонтǽ ан,

ма дин нǽ ковуйнǽгтǽ ǽхцǽуǽн фǽууǽнтǽ.

Ду нǽ равардтай цардмǽ ǽма нǽ царди

рǽсугъд надбǽл аразǽг уо!

Хуарздзинадǽй дǽмǽ ци е, уомǽй мǽнǽ аци

хǽдзарǽ дǽр, нǽ рǽвдауǽндонǽ, хайгин уǽд!

Сувǽллони гъǽр худт си кǽддǽриддǽр игъусǽд.

Нǽ сǽргъи гъомбǽлгǽнǽгǽй ка лǽууй

Уони цǽрǽнбонбǽл ковǽг уо!

Нǽ рǽвдауǽндони хестǽртǽ …  …  … хуǽрззǽрǽ 

кǽнǽнтǽ сǽхе хǽдзари дǽр, амии куд уотǽ
сувǽллǽнттǽй ǽфсес уǽнтǽ.

Нǽ хǽдзари хецау Любǽ  ǽнǽнез, зǽрдǽрохс

фидбилизǽй хизт уǽд.

О устур Хуцау! Ду уǽсǽй – гал кǽнис, байрагǽй – бǽхх,

биццеуǽй – лǽг. Ма мах дǽр дǽ иуазǽг куд уǽн,

уой нин дǽ цǽстǽ бауарзǽд.

Нǽ рǽвдауǽндони цǽрǽн бон берǽ уǽд.

Амменǽ уǽд!

Раги Геуǽргобай бǽрǽгбон ку бǽрǽг кодтонцǽ, уǽд хъǽбǽр фǽззарионцǽ,  фǽккафионцǽ, ма мах дǽр еу рǽссугъд кафтмǽ бакǽсǽн.

*КАФТ*

Арфǽ уин кǽнǽн уе гасемǽн дǽр. Алке анз дǽр уи бǽркадгун ǽма игъǽлдзǽг уǽд.

